
Li éppoon ci naani Yonnente bi-yal na ko Yalla dolli
xéewal ak mucc-mooy:"Allaahumma Rabbanaa
aatinaa fiddunyaa hasanatan, wa fil-aaxirati
hasanatan, wa xinaa hasaabannaari

Jéle na fiu ci Anas -yal na ko Yalla dollee gérém- mu wax ne: Li €éppoon ci haani Yonnente
bi-yal na ko Yalla dolli xéewal ak mucc-mooy:"Allaahumma Rabbanaa aatinaa fiddunyaa

hasanatan, wa fil-aaxirati hasanatan, wa xinaa hasaabannaari".
[Wér na] [Al-buxaariy ak Muslim déppoo nafiu ci génnee ko ci seen fiaari téere yi gén a wér]

Yonnente bi-yal na ko Yalla dolli xéewal ak mucc-daan na baril di haane faan yu matale
yi,bokk na ca: "Rabbanaa aatinaa fiddunyaa hasanatan, wa fil-aaxirati hasanatan, wa xinaa
hasaaban-naari", Moom dafa lamboo yiwi adduna ci wérség wu teey,te yaatu te dagan,ak
jabar ju sell,ak doom ju sedd xool,ak nooflaay, ak xam-xam buy jarifA, ak jéf yu sell,ak yi ko
niru ci ay cakkuteef yu iu sopp te mu dagan, ak yiwi allaaxira ci mucc ci mbugélu
bammeel,ak taxawaay ba, ak sawara,ak am ngérémal Yalla, ak texe ca ajjanay xéewal gu sax
ga, ak jege Boroom biy Aji-YEréme.

